
Zyra e Shtypit LSI

 

Drejtuar: Z. Besar Likmeta, BIRN

Për dijeni: Ambasadës së SHBA-së

 

I nderuar z. Likmeta

 

Përsa kërkoni në e-mailin tuaj, Ju bëj me dije se z. Ilir Meta nuk ka angazhuar asnjë kompani lobuese në SHBA. 

Kryesia e Lëvizjes Socialiste për Integrim ka vendosur të kontraktojë një kompani konsulence, e specializuar në fushën e konsulencës dhe strategjive politike dhe ka autorizuar Zëvendëskryetarin, z. Petrit Vasili të ndjekë realizimin e Marrëveshjes me kompaninë amerikane Global Security and Inovative Services (GSIS), e cila është e regjistruar dhe operon në përputhje me legjislacionin e SHBA-së.

Në bazë të kësaj Marrëveshjeje, GSIS do të këshillojë dhe konsultojë LSI-në, drejtuesit dhe përfaqësuesit e saj mbi çështje të rëndësishme në interes të vendit. 

GSIS do të këshillojë LSI-në mbi politikat, angazhimin dhe vendosmërinë e saj për implementimin e reformave të rëndësishme për vendin, veçanërisht reformën në drejtësi, transparencën, zhvillimin ekonomik të Shqipërisë, çështjeve të sigurisë, si dhe zhvillimin e bujqësisë dhe programet e sigurisë ushqimore, transportit, etj. LSI do të këshillohet për strategjitë e komunikimit mbi çështje strategjike në interes të vendit dhe intensifikimin e marrëdhënieve me partnerët ndërkombëtarë.

Kohëzgjatja e kësaj kontrate është e përmuajshme me të drejtë rinovimi ose zgjidhje të saj. 

Në kuadër të iniciativës për transparencë financiare të LSI-së, si e vetmja parti politike në Shqipëri që ka ndërmarrë një iniciativë të tillë, çdo shpenzim që kryhet nga LSI është publik në faqen e saj online.

Të ardhurat për mbulimin e të gjitha aktiviteteve të LSI-së janë të parashikuara në Buxhetin e saj të miratuar me Vendim Kryesie  në fund të vitit 2015 dhe të bërë publik, në të cilin ishte parashikuar në zërin konsulencë/sondazhe shuma prej 5.000.000 lek, si dhe rishikuar më datë 20 shkurt 2016 dhe reflektuar me ndryshimet përkatëse dhe shtimin me 10.000.000 lek të zërit konsulencë/sondazhe.

Buxheti i LSI-së përbëhet nga të ardhurat nga buxheti i shtetit, kuotat e anëtarësisë dhe donacione, në përputhje me ligjin për Financimin e Partive Politike. Çdo transaksion financiar i LSI-së kryhet përmes transfertave ligjore dhe të verifikueshme bankare.

Në momentin e vlerësimit të ecurisë së kësaj kontrate nga Kryesia e Lëvizjes Socialiste për Integrim pas një periudhe tremujore, do të merret vendimi për vazhdimin ose jo të saj.

Kontrata është e depozituar pranë autoriteteve amerikane, sipas legjislacionit të SHBA-së.

 

 

Me respekt, 

Kujtim Topuzi

Kryeredaktor i Gazetës Integrimi

